
I. BACKGROUND  

Ajénsia teknolojia TIC TIMOR nu’udar Institutu Públiku ida ne’ebé iha personalidade jurídiku ho nia 

autonomia administrativa no finanseira orsamentu no patrimóniu rasik haktuir Dekretu Lei No. 29/2017. 

Tutela ba Primeiru-Ministru, Ajénsia teknolojia TIC TIMOR iha misaun atu implementa: (1) Polítika no 

estratéjia Teknolojia Informasaun no komunikasaun; (2)Tau matan ba rede informátika Governu nian no 

Entidade publika sira; (3)Jere simentu Infraestrutura Teknolojia Informasaun no komunikasaun; (4) Fó 

asisténsia tékniku iha area Teknolojia Informasaun no Komunikasaun no sistema informasaun. 

II. OBJETIVU  

Halo kapasitasaun ba formador sira husi Linha Ministeriais sira e’ebe hetan servisu teknolojia Informátika 

husi TIC TIMOR I.P. hodi kapasita fila fali téknika sira iha ida-idak ninian Instituisaun relasiona ho utilizasaun 

sistema sira ne’ebé dezenvolve no fornese husi TIC TIMOR I.P. 

III.   KNAR NO RESPONSABILIDADE PRINSIPAL SIRA 

1. Identifika formasaun téknika ne’ebé nesesáriu no rekejitu sira husi Instituisaun Governu sira no estadu 
ne’ebé hetan servisu TI husi TIC TIMOR I.P.;  

2. Prepara manual utilizasaun ba kada sistema ne’ebé dezenvolve husi TIC TIMOR I.P. liuhosi kolaborasaun 

no involvimentu iha prosesu dezenvolvimentu sistema; 
3. Halo planu treinamentu no refresh training anualmente ba kliente sira iha kapitál nomos iha nivel 

municipalidade; 
4. Organiza no komunika ho parseiru sira molok implementa formasaun; 

5. Prepara work plan ba treinamentu/workshop, inklui estratéjia no proposta metolojia ne’ebé sai nudár 

garantia qualidade planu sira; 
6. Halo avaliasaun ba treinador/facilitador nian servisu, bazeia ba formuláriu avaliasaun relasiona ho 

treinamentu sira husi partisipante sira; 
7. Servisu no kolabora ho desenvolvedor sira hodi kapta “business process” ka prosesu negósiu, hodi 

prepara dokumentasaun no sujestaun nesesáriu ba prosesu dezenvolvimentu dokumentasaun ba 
sistema refere; 

8. Prepara material treinamentu (Imprimi koloridu, copia  no binding manual treinamentu sira) hanesan 

workshop book, handbooks, manuals, handouts, no transportasaun ba treinamentu nian fatin; 
9. Servisu hamutuk ho ekipa multimédia hodi prodús rekursu visuais (PowerPoint, Vídio, nst); 

 10. Servisu hamutuk ho Multimedia no administrasaun DSA hodi prodús sertifikadu ba partisipante sira; 

11. Dezena variedade ezersísiu interativu ne’ebé realistas, inklui pratika abilidade (on-job training) atu 

fasilita konteúdu no objetivu husi formasaun refere; 
12. Submete relatóriu evaluasaun uainhira treinamentu remata; 

13. Atribuisaun servisu adisionál husi diretor Dezenvolvimentu Sistema Aplikasaun relasiona ho 
treinamentu sira.  

 

IV. KRITÉRIA SELESAUN 

1. Minimu remata estudu iha area Sistema Informasaun, Analista de Sistemas Informáticos ou 
relevante estudu ne’ebé iha koñesimentu kle’an iha area Teknolojia Informátika; 

2. Koñesimentu kle’an (pelu menus tinan 5) esperiénsia nudár treinador iha area Teknolojia 

Informatika;  
3. Koñesimentu kle’an halo kapasitasaun; 

4. Amostra profisionalizmu no abilidade serbisu independentemente iha situasaun alta presaun nian 
laran iha tempu ne’ebé limitadu; 

5. Iha kapasidade komunikasaun inter-personal, inklui esperiénsia oinsá atu fasilita treinamentu no 
halo aprezentasaun ba ema ne’ebé ho nivel koñesimentu ne’ebé diferente; 

6. Iha koñesimentu komprovadu no amostra kapasidade hodi utiliza prinsipiu, métodu no téknika 

hanorin sira; 
7. Iha kapasidade uza kompozisaun matearia téknika ne’ebé komplexu hodi fasil ba ema non-teknika 

atu kapta lais no komprende; 
8. Abilidade komunikasaun ne’ebé di’ak no abilidade atu aprende lalais termu téknika; 

9. Iha pasiénsia boot no tane as normas sósiais no kultura sei sai nudár vantajen; 

10. Koñesimentu iha lian Portugues/Ingles sei sai hanesan vantajen. 

V. AVALIASAUN DEZEMPEÑU 

Avaliasaun dezempeñu sei halo husi gestor TIC TIMOR I.P, utiliza sistema avaliasaun dezempeñu. Prosesu 

ida ne’e sei inkui períodu tempu provasaun durante fulan 3 bainhira komesa assina kontratu, relatóriu 

regular, komunikasaun kontinua iha lokál servisu no avaliasaun anual ba dezempeñu. Indikadór dezempeñu 

aplika ba área hotu iha instituisaun, no funsionáriu sei kontribui realiza prioridade sira nebe estabelese ona 

iha TOR. 

 

TIC TIMOR IP fo oportunidade ne’ebe hanesan ba ema hotu no enkoraza ba ema ho defisiensia no membru husi 

grupo marginalizado atu aplika.  

